
Laataanooji 26:35 Kamɓe ɓe mettini ɓerɗe Isiyaaku e Rebekka masin.
Tooktaaki Tawreeta 28:65 On keɓataa de'ere ton, walaa nokkuure nde kosɗe

mon ciwtoto. Jawmiraawo neldan diwŋgol nder ɓerɗe mon, e kulol nder gite
mon, o ittan tammunde mon fuu.

Ruut 1:18 Na'omi faami anniya Ruut yahdugo bee maako tabiti. Ngam maajum
o acci ɓillugo mo.

2  Samuyila  17:8 A anndi baaba ma, kaŋko e worɓe maako ɓe sembiɗɓe, ɓe
tikkanɓe  bana  mbarooga  ndewa  koocanaaŋga  ɓikkoy  mum.  Baaba  ma o
annduɗo konu, o waalataa caka yimɓe maako.

Balndi 21:27 Kirseteeŋga kalluɗo woni nyidduɗum, sakkoma nde o lii'oto nga
bee anniya kalluka.

Balndi 29:11 Paataaɗo yeynan metteeŋga mum fuu, ammaa hikmaajo naŋgtan
nga.

Ejekiyel 23:17,22,28 Kamɓe ɓe ngari ngam waaldugo bee maako, ɓe njeeni bee
maako, ɓe coɓni mo haa o safti yiɗugo ɓe. 22 "Jonta kam, Oholiba, nan ko
min Jehovah Jawmiraawo mi wi'ete: A safti yiɗɓe ɓe'e, ammaa mi umminan
ɓe dow maaɗa, ɓe ngara ɓe taaro ma. 28 Ndaa ni Jehovah Jawmiraawo wi'i:
"Mi hokkan ma haa juuɗe yimɓe ɓe nganyɗa, laataniiɓe ma nyidduɓe.

Ejekiyel  36:5 "Min Jehovah Jawmiraawo mi wolwi ngam tikkere am saatunde
dow ummaatooje taariiɗe on, sakkoma dow Edoom. Ngam ɓe njaɓti lesdi am
ngam wilugo ndi bee seyo e jaleeɗe nder ɓerɗe maɓɓe.

Ejekiyel 38:10 Ndaa ni Jehovah Jawmiraawo wi'i: "To saa'i man waɗi, numooji
ummoto nder ɓernde ma, a nufoto kalluɗum.

Daniyel  5:20 Ammaa ɓernde maako mawniti, o laati ?aggiiɗo. Ngam maajum
Jehovah jippini mo leeso laamu maako, o majjini tedduŋgal maako.

Luka 12:29 Taa ɓillore ko nyaamoton malla ko njaroton.
Kuuɗe  Nelaaɓe 12:20  Hirudus  tikkani  yimɓe  Tirus  e  yimɓe  Sidon  fuu.  Ɓe

mooɓti, ɓe ngari haa maako. Ɓe aarti narrugo bee Balastus, mawɗo saare
laamiiɗo. Nden ɓe njehi haa Hirudus, ɓe tori mo sulhu, ngam yimɓe maɓɓe
ɗon cooda gawri haa lesdi maako.

Kuuɗe Nelaaɓe 14:2 Ammaa Yahuudu'en woɗɓe cali jaɓugo. Ɓe ummini ɓerɗe
yimɓe ummaatooje goɗɗe, haa ɓe nganya nuɗɗinɓe.

Roma'en 1:28 Ɓe cali  tokkaago anndal maɓɓe dow Jehovah. Ngam maajum
Jehovah acci ɓe ɓe tokko hakkiilooji maɓɓe meereeji, ɓe kuuwa ko fottaay.

Roma'en 8:6,7 Tokkiiɗo giɗaaɗi mum maayan, ammaa tokkiiɗo Ruuhu Jehovah
heɓan ngeendam e jam. 7 Tokkiiɗo giɗaaɗi mum woni konneejo Jehovah. O
ɗowtantaako umroore Jehovah, fakat o waawataa ɗowtanaago nde sam.

Roma'en 11:20 Gooŋga kam, ammaa ɗe ittaama ngam ɗe cali nuɗɗingo. Onon



boo on nastinaama ngam on nuɗɗini. Ngam maajum taa mawnite. Ndikka on
kula.

2 Korintu'en 10:5 min ɗon ngibbina mawnitaare fuu nde luuti anndal Jehovah.
Min ɗon ngartira numooji fuu naŋgaaɗi, haa ɗi ɗowtano Almasiihu.

2 Korintu'en 11:3 On anndi no mboodi estiri Hawwa bee ƴoyre mum. Mi ɗon
hula  hakkiilooji  mooɗon,  taa  mbonno  bana  non,  haa  on  acca  yiɗugo
Almasiihu bee laaɓeeŋga e ɓernde woore.

Efesu'en 2:3 Fakat, en fuu en laatino bana maɓɓe, en tokkino suunooji men. En
mbaɗino ko ɓalli men e hakkiilooji men ɗaɓɓi fuu. Bana no en mba'ino bee
ɗabiya, tikkere Jehovah ɗonno dow meeɗen bana dow yimɓe woɗɓe fuu.

Efesu'en 4:17 Ndaa ko mbi'anmi on bee innde Jawmiraawo, mi ɗon tiɗɗina on
taa  on  meeta  tokkaago  al'aadaaji  yimɓe  ummaatooje.  Kamɓe,  numooji
maɓɓe ɗon majjina ɓe.

Kolossi'en 1:21  Naane  kam  on  konne'en  Jehovah  ngam  daliila  kuuɗe  mon
kalluɗe e numooji mon kalluɗi, on daayiiɓe Jehovah.

Kolossi'en 2:18  Woodi  woɗɓe,  sujidanooɓe  malaa'ika'en,  wolwanɓe  haala
kaayeefiiji ɗi ɓe ngi'i, koomoy ɗon laara ɓe bana ɓe yaŋkiniiɓe. Taa acce ɓe
mbaɗa on rikisi bee haala maɓɓe meere, ɓe mawnitiiɓe bee numooji yimɓe.

1  Tessaloniiki'en 5:14  Deerɗiraaɓe,  min  ɗon  toro  on  boo  on  pela
mbaateendam'en,  on  tiɗɗina  tampa-ɓerɗe'en,  on  mballa  tampuɓe,  on
munyana yimɓe fuu.

2 Tessaloniiki'en 2:2 Taa hakkiilooji mon ummo law, taa on kula to goɗɗo wi'i on
nyalaade  Jawmiraawo  wari.  Teema  goɗɗo  waɗan  annabaaku  bana  non,
malla o waaja on ɗum, malla o wi'a minin min mbindi ɗum nder bataakewol.

1 Timote  6:5 e haɓre nde walaa keerol. Hakkiilo yimɓe ɓe'e majji, gooŋga boo
majjiri ɓe. Ɓe tammi diina ɗum laawol riskugo.

2 Timote 3:8 Bana no Yannes e Yamberes ndartani Muusa, bana non yimɓe
ɓe'e  ndartanto  gooŋga.  Hakkiilooji  maɓɓe  mbonni,  nder  nuɗɗinki  boo  ɓe
meere'en.

Titus 1:15 Haa laaɓa-ɓerɗe'en, kooɗume fuu laaɓi. Ammaa haa soɓɓe e sooyɓe
nuɗɗinki,  walaa ko laaɓi,  ngam hakkiilooji  maɓɓe e numooji  ɓerɗe maɓɓe
coɓi.

Ibraniŋko'en 12:3 Nume boneeji ɗi o yari, no o munyiri yawaare marɓe hakke!
Kanjum ɗum wallan on ngam taa on tampa, taa on njoofa hoolaare mooɗon
sam.

Yakuba 1:8 ngam o tabitaay, o anndaa ko o tammi waɗugo.

